М а т е м а т и к а
КВН дәрес.
Тема: Тапкырлау таблицасын ныгыту.

Максат: Берурынлы саннарны тапкырлау һәм                                  
               бүлүне ныгыту;

               логик фикерләү һәм игътибарлылыкны 

                 үстерү;

                үзара дуслык хисләре тәрбияләү.

Ярдәмлек: компьютерда чыгарылган төрле биремнәр, уеннар язылган карточкалар, кисмә хәрефләр һәм саннар, геометрик фигуралар (квадрат һәм турыпочмаклык), М.Г. Таймасов “Күзәт, уйла, тап” китабы 31-32 б., шарлар кәгазьдән киселгән йолдыз, шигырьләр, магнитофон, кассета “Өйрәтәләр мәктәпләрдә”.
Дәрес барышы: 

I.Оештыру өлеше.

Психологик уңай халәт тудыру.

Укытучы: Кәефләрегез ничек? Сез дәрескә әзерме? Бездә бүген кунаклар бар. Әйдәгез алар белән исәнләшәбез, танышабыз. Кунаклар алдында үзегезне сынатмассыз дип уйлыйм.

II. Төп өлеш.

Укытучы: Бүген бездә гади дәрес түгел. КВН дәресе. Ярыш булгач җиңүчеләр һәм җиңелүчеләр дә була. Җиңә һәм җиңелә белергә кирәк, һәрвакыт дус булырга сүз бирегез. Бездә бүген кунакта Әбүгалисинаның оныгы. Ул безнең ярдәмчебез булыр. Хәзер сүзне аңа бирәбез. 

    Әссәләмәгәләйкүм, кунаклар!

Иң – иң татлы, затлы җимеш – 

тырыш хезмәт җимеше.

Шуның өчен җиңел булмас

Командирларның эше.

Хәзер башлана КВН.

Гаҗәп кызыклы уен.

Командалар ярыша,

Менә булыр тамаша. 
I тур. Командаларның сәламләшүе.

Сезнең алда “Зирәк кызлар” һәм “Тапкыр малайлар” командасы.

II тур. Үзеңне сынап кара.
1 бирем. Без бу турда сезнең белән тапкырлау таблицасын ничек белүегезне сынап карарбыз. Сезнең һәрберегезгә таблицалар бирелә. Шуларның җавапларын язып жюрига тапшырасыз. Карточкаларга исемнәрегезне языгыз.
2 бирем. Тапкырлау таблицасын белгән укучы бүлүне дә яхшы белергә тиеш. Карточкалардагы артык аңлатманы табыгыз, астына сызыгыз.

3 бирем. Бу биремдә тиешле тамгаларны куеп җавапта күрсәтелгән  сан чыгарлык итеп гамәлләрне чишегез. (Уен барышында әкрен генә музыка уйный).
(+-х:)   26*6*7=13                   2*2*4=0

            7*9*2=18                    8*9*2=70
            9*9*2=20                    8*4*2=30

            9*2*2=16                    40*5*7=56

III тур. Командирлар ярышы.
4 бирем. Өч санны кушып 60 санын чыгар.

10, 22, 5, 12, 33, 7, 13. 
Чишелешен күрсәтергә.

5 бирем. Кисмә хәрефләрдән бер сүз төзергә. Бөтен хәреф тә кереп бетсен. Кем тизрәк һәм дөрес төзи.

(Математика сүзен җыярга тиешләр).

IV тур. Төрлесеннән.

6 бирем. Әбүгалисина оныгы чыга. Кулында шарлар, ә шар эчендә биремнәр. Биремнәрне укырга, уйларга җавапларны телдән әйтергә.

  Әфсен, төфсен,

  Шайтан үтсен,

  Җилләр иссен

  Төтен чыксын

  Шар серен ачсын!

(Шарлар шартлый, биремнәрне укыйлар). 

“Зирәк кызлар” командасына биремнәр.

1) Залда 2 кыз һәм 8 малай. Малайлар кызлардан ничә тапкырга артыграк?

2) 3 дус очрашкач бер – берсенең кулын кысканнар.

Барлык кул кысуларның санын исәпләп табыгыз.

“Тапкыр малайлар” командасына биремнәр.

1) Өстәлдә 8 тәлинкә, ә чынаяклар тәлинкәләрдән 4 тапкырга кимрәк. Чынаяклар ничә?

2)  3 дус дачага, поездга утырып, 6 сәгать барганнар. Аларның һәркайсы юлда ничә сәгать булган?

7 бирем. Квадрат һәм турыпочмаклыкларның периметрын һәм мәйданнарын табыгыз. (Киселгән фигуралар бирелә).

8 бирем. Логик фикерләүгә мәсьәләләр.

1)Бари һәм Галимнең күлмәкләре бертөсле, ә Әмир һәм Вәлинең ботинкалары бертөсле, Бари һәм Вәлинең чалбарлары бертөсле. Рәсемдәге һәр малайның исемен табарга. (Рәсемнәр бирелә).
2)Илгиз, Фәрит, Гомәр, Айдар берәр кар бабай ясаганнар. Илгиз белән Фәритнең кар бабайлары себерке тоткан. Айдар һәм Фәритнең кар бабайлары  чиләкле. Кайсы кар бабай кемнеке?(Рәсемнәр бирелә).

Физкультминутка.
Укытучы: Йолдызның 5 почмагы бар. Без дә бишәү. Ә хәзер идәндә йолдызчык ясыйбыз. Ничә төрле ысулын беләсез?(Ятып куллар белән тотышып, аякларны кушып. Басып, куллар белән тотышып).

9 бирем. Ә хәзер кәгазьдән “йолдызчык” ясыйбыз. 




Һәр командага 5 бертөрле менә шушындый фигура бирелә. Шушы фигуралардан йолдыз төзибез. Уртада да йолдыз ясалырга тиеш.
III. Дәресне йомгаклау.
Укытучы: Укучылар, сезгә дәрес ошадымы? Үзегезгә нәрсә булса да алдыгызмы? Тапкырлау һәм бүлү гамәлләре мәктәптә генә кирәкме? (Җаваплар тыңлана).
Ә хәзер сүзне жюрига бирәбез. Җиңүче команда билгеләнә. Җиңүче команданы котлыйбыз. Бүләкләр тапшырыла. Укучыларга билге куела.
